
Barnaamijka Wacyigelinta Sharciga X. Xoolaha ee Puntland 

Qeybta 3aad 
 
 

ISLA SOCODSIINTA CUDURRADA IYO WAAJIBAAD YO GUUD 
(DISEASE NOTIFICATION AND GENERAL OBLICATIONS) 

 
 

WAAJIBAADYO GUUD 
(GENERAL OBLIGATIONS) 

 
 

XAALADDA GUUD EE ISLA SOCODSIINTA CUDURRADA. 
(GENERAL CONDITION OF DISEASE NOTIFICATION) 

 
1) Maamulka Daryeelka Caafimaadka Xooluhu: 

 
a) Waa inuu abuuraa jawi suurto geliya fulinta xeerarka iyo nidaamyada caalamiga 

ah ee caafimaadka xoolaha, uuna dhawraa hab raacyada iyo farriimaha 
hay’adaha caalamiga ah ee shahaada bixinta OIE, WTO, iyo nidaamyada 
hay’adaha hawlahan dowrka ka ciyaara (FAO, WHO, IAEA) iyo inuu dhawro 
shuruudaha / hab dhaqanka la isula socodsiinayo cudurrada 

 

b) Inuu aqoonsado xaqa dal kale u leeyahahy inuu qiimayn uu ku sameeyo isaga 
oo cuskanaya xeerka OIE hawlaha caafimaadka xoolaha ee DGPL, marka ay 
jirto asbaab la xiriirta ganacsiga labada dal ka dhexeeya ee xoolaha, iyo 
waxyaabaha Xoolaha ka soo baxa iyo badeecooyin kale 

 
c) Inuu dalalka kale ogaysiiyo (isagoo warka u sii marinaya OIE) wixii xog warran 

ah oo loo baahan yahay si aad loogu yareeyo. Xadiddo fiditaanka cudurrada 
xoolaha oo ay muhiim tahay in la isla socodsiiyo (Notifiable current diseases), 
gaar ahaan maamulka daryeelka caafimaadka xooluhu waa inuu gudbiyaa xog 
warranada iyo warfaafinta hoos ku taxan: 

 
i) Warbaahin (Information) ku saabsan xaaladda caafimaadka xoolaha iyo 

hannaanka ilaalinta (Survillance system) aagagga ka fayoow cudurrada ku 
qoran Liiska “A” iyo kan “B” , iyo hab raacyada iyo nidaamyada taabba galka 
ah si loo joogteeyo xaaladda caafimaad ee aagagga fayoow.  Warbaahintaasi 
cudurrada Liisaska “A” iyo “B” waa in loo gudbiyaa sida ugu dhakhso badan 

 
 
ii) Warbaahin ku saabsan kaabayaasha loo Isticmaalo Karantiilada iyo 

qawaaniinta/nidaamyada cafimaadka xoolaha ee khuseeya ganacsiga 

caalamiga ah (Dhoofinta / Keenista) xoolaha iyo waxyaabaha Xoolaha ka soo 
baxa. 

 
iii) Macluumaad tifaftiran oo ku saabsan kartida dawladdu u leedahay inay ku 

dhaqaaqdo tallaabooyin lagu xakameeyo cudurrada Dadaka iyo Xooluhu isug 
gudbiyaan  (Transmissible diseases) 

 
iv) Warbaahinta arrimaha farsamada (Technical information) gaar ahaan kuwa 

khuseeya baarista / tijaabooyinka biyolojiga ah (Biological tests) iyo daawinka 
Xoolaha iyo Tallaalka (Vaccines) laga isticmaalo dhammaan amase qayba ka 
mid ah dalka Puntland. 

 
 

WARGELINTA / OGAYSIINTA 
(NOTIFICATION) 

 
Maamulka Daryeelka Xannaanada Xooluhu wuxuu OIE-da u dirayaa: 
 
1) Wargelin lagu diray e-mail, Fax ama Telegraam 24 saac gudahood marka uu 

dillaaco cudur ku jira liiska “A” (eeg lifaaqa 1aad) ha ahaado mid caadi ah amase 
cudur soo cusboonaaday, haddii dalka ama aag ka mid ah horay loo aqoonsanaa 
inuu cudur ka fiyoow yahay 

 
2) Natiijooyin cusub oo muhiim ah laga gaaray cudur ku jira liiska “A” oo micna 

Epedemiolojikal ah u leh dalal kale 
 
3) Baariska Cudur gaar ah oo lagu arkay Dalka kaasoo ka mid ah cudurada ku jira 

liiska   “A” waa haddii kaasi xambaarsan tahay macluumaad la xiriira xaalada 
caafimaadka   Xoolaha ee Dalka. 

4) Warbixin bileed (Monthly report) ku saabsan jiritaanka ama jiritaan la’aanta, iyo 
waxyaabaha soo baxa oo muhiimad Epidemiolojical ah u leh dalalka kale kuna 
saabsan cudurrada aan ku xusnayn liiska “A” 

 
5) Warbixin sanadeed ku saabsan dhammaan cudurrada ku qoran liiska “A” iyo “B” iyo 

cudurrada kale oo ahmiyad dhaqaale iyo ahmiyad bulsho u leh caafimaad ka 
xoolaha. 

 
Waxaa soo diyaariyey : 
 

1. Yasin salah Samatar 
2. saciid  Farax Warsame 

Barnaamijka Wacyigelinta Sharciga X. Xoolaha ee Puntland 

Qeybta 4aad 
 

 
JIID-U-KALA SOOCIDDA IYO TALLAABOOYINKA XOOLO -DAAWAYNTA EE LAGA 

HIRGELIN KARO JIID AAFAYSAN 
(ZONATION AND ZOO-SANITARY MEASURES APPLICABLE IN AN INFECTED ZONE) 

 
 

ASTAAMAYNTA JIIDAHA KALA DUWAN SI LOO XAKAMEEYO CUDURRADA 
(ZONAL CHARACTERISTICS FOR DISEASE CONTROL PURPOSES) 

 
1) Maamulka daryeelka cudurrada xooluhu isagoo raacaya nidaamyada – hab 

raacyada (Guidelines) ee xeerka caalamiga ah ee OIE, wuxuu si sharcigu jideeyey 
ugu dhawaaqi karaa jiidaha hoos ku xusan si loo xakameeyo cudurrada: 
 

a) Aag cudurka ka fayow (Disease free Zone) 
b) Aag la ilaaliyo (Surveillance Zone) oo aag aafaysan  (Infected Zone) kana 

soocan dalka intiisa kale 
c) Aag dhexyaal ah (Buffer Zone) oo ah jiid ay dhammaan xoolaha ku nooli 

tallaalan yihiin si looga badbaado / samatabixiyo kuwa nool aag / jiid cudurka ka 
fayow 

d) Aag aafaysan (Infected Zone) waa meel / jiid cudur ka jiro halka dalka intiisa kale 
uu cudurkaas ka fayow yahay. 

 
 

TALLAABOOYINKA DAAWEYNTA XOOLAHA EE LAGA HIRGELIYO AAG 
AAFAYSAN (CUDUR KA JIRO) 

(ZOO-SANITARY MEASURES TO APPLY IN AN INFECTED AREA) 

 
1) Maamulka Daryeelka Caafimaadka Xoolhuhu, waxa uu ballaarin karaa, ka dhimi 

karaa amase wax ka beddeli karaa baaxadda ay ku egtahay aagga lagu dhawaaqay 
in uu yahay mid cudur ka jiro (Infected Zone) 

2) Aaaggan waxaa loo aqoonsanaanayaa inuu yahay mid cudur gaar ahi (Cayiman) ka 
jiro ilaa laga dhaafo (ka dib) muddada jiritaanka cudurkaasi ee ku qeexan xeerka  

 
caalamiga ah ee OIE, kana gudbo muddadii warbixintii ugu dambaysay laga soo saaray 
muddadaasi oo Maamulka Daryeelka Caafimaadka xooluhu uu xaqiijiyey in la qaaday 
tallaabooyin munaasib ah ee caafimaaka iyo daawaynta xoolaha, si looga hortago 
rogaal celinta amase sii faafidda cudurkaasi 
 
3) Dhaqdhaqaaqa xoolaha cudurka qaadi kara ay uga sii baxayaan aagga cudurku ka 

jiro (Infected Zone) iyaga oo u socda aagga fayow ee dalka, waa in qummaati loo 
ilaaliyaa (Kontoroolaa) waxaana la qaadi karaa lagu dhaqaaqi karaa tallaabo kasta 
oo ka mid ha kuwa soo socda: 

a) Neef nooli waa reebban yahay inuu ka baxo aaggii amase 
b) Xoolaha waxaa aaggaasi looga dhaqaajin karaa iyada oo lagu daabbulo gaadiid 

matoor ku socda oo geeya kawaan khaas ah oo ku yaal aag la ilaaliyo. 
(Surveillance Zone) si durbadiiba loogu gowraco, amase 

c) Marar dhif ah xoolaha nool ayaa geli kara aagga la ilaaliyo, bi-shardi inay 
xoolahaasi soo mareen kontorool caafimaad oo uu go’aaamiyo Maamulka 
Daryeelka Caafimaadka Xooluhu, isla markaasna cudur ka fayoobida xoolahaasi 
waa inay tahay mid lagu caddeeyey / sugay baaritaan caafimaad ka hor inta 
aanay soo gelin aagga la ilaaliyo, amase 

d) Xoolaha noolli waa inay ka bixi karaan aaggaasi aafaysan kol haddii aanay 
suurto gal ahayn isu gudbinta cudurradii xaaladda Caafimaadka Xoolaha awgood 

 
WAR GELINTA/DIGIDDA CUDURRADA IYO AWOODAHA DALKA GUDIHIISA 

(DISEASE NOTIFICATION AND POWERS WITHIN THE TERRITORY) 

 
DIGNIIN KA BIXINTA CUDURRADA 

(DISEASE NOTIFICATION) 
 

1) Dhakhtar xoolaad kasta  (Any Veterinary doctor) amase aqooyahan kasta (oo ka mid 
ah kuwa ku tilmaaman qaybta 2-aad, (Cutubka 2.3, Qodobka 2.3.4.b) oo aaminsan 
amase ka shakisan in cudur faafaa jiro waa inuu durbadiiba ogaysiiyaa oo warbixin u 
gudbiyaa dhakhtar xoolaadka rasmiga ah (Official Veterinarian) amase Sarkaalka 
ugu sarreeya xafiis dawladeedka Daryeelka Caafimaadka Xoolaha ee ku sugan 
meesha ugu dhaw 

 

2) Warbixintaas (Reporting) loo dirayo Saraakiishaasi kor ku xusan iyo Agaasimaha 
Waaxda Caafimaadka Xoolaha (Chief Veterinarian Officer) (CVO) waxaa loo 
samaynayaa/diyaarinayaa wakhtiyo/muddo u dhaxaysa (sida: maalinle, toddobadle, 
bille, iyo sanadle) qaab iyo hab raacyada ku qeexan qaanuunakan iyo go’aamada ka 
soo baxa Maamulka Daryeelka Xoolaha. 

 
AWOODAHA 
(POWERS) 

 
1) Dhakhtar-xoolaadka rasmiga ah (Official Veterinarian) amase Xafiis dawladeedka 

Daryeelka Caafimaadka Xoolahu wuxuu leeyahay awood kormeer/baaritaan 
fitisheed uu ku sameeyo: 
 

a) Xoolaha iyo waxyaabaha Xoolaha ka soo baxa. 
b) Badeecooyinka loogu talagalay in xoolaha la siiyo 
c) Badeecooyinka loogu talagalay daawaynta, baarista/baaraandegga iyo ka 

hortagga cudurrada xoolaha 
d) Dhulka, Dhismeyaasha, Hoosooyinka Qalabka iyo meelaha kale ee loo 

adeegsado xannaanada xoolaha 
e) Gaadiidka xoolaha daabbula (Baabuurta, Maraakiibta) si loo hubiyo in xooluhu 

qabaan cudur ka mid ah kuwa la isaga digo (la iska war geliyo) iyo in la hubiyo 
dhawrista hab raaca iyo nidaamyada qaanuunkan ku qeexan oo la xiriira sugidda 
nadaafadda, fayadhawrka iyo la dagaallanka waxyaabaha cudurradu ka 
Dhashaan ee lagu sameeyo kaabayaasha sida qalabka iyo waxyaabaha kele ee 
la xiriira adeegyada xoolaha. 

 

2) Xafiis dawladeedka Daryeelka Caafimaadka Xooluhu  wuxuu leeyahay awood 
sharciyeed  uu ku geli karo kuna baari karo dhammaan kaabayaasha iyo qalabka ku 
xusan dhamman faqradda (d) iyo (e)ee qodobka  (3.4.2 (1) si loo ilaaliyo 
caafimaadka xoolaha waana sida ku cad awaamirta iuyo nidaamyada Maamulka 
Daryeelka Caafimaadka Xoolaha. 

3) Sida ku qeexan qaybta 2-aad, Cutubka 2.3, Qodobka 2.3.4.b ee qaanuunkan 
Agaasimaha Waaxda Caafiamaadka Xoolaha  wuxuu fari karaa xafiis dawladeed  

kasta ee Daryeelka Caafimaadka Xoolaha amase aqoonyahan kasta inay ku 
dhaqaaqaan hawlgal kasta oo ka mid ah kuwa soo socda: 

a) In la waydiiyo cidda ku shaqo leh keenista xog warranka iyo warbaahinta ku 
saabsan cudur xoolaad ka jira amase la tuhunsan yahay inuu aagga ka jiro. 

b) Sugitaan dhab ah oo lagu sameeyo dhawrista awaamiirta iyo tallaabooyin kasta 
oo Agaasimaha Waaxda Caafiamaadka Xoolaha   arko inay yihiin lagama 
maarman looga hortegayo laguna xakamaynayo cudurka. 

4) Xafiis dawladeedka Daryeelka Caafimaadka Xooluhu wuxuu awaamiir awooddiisa ku 
siman ku bixin karaa taabbagelinta iyo ku dhaqaaqidda tallaabooyin cayiman 
(Specific measures) oo la xiriira caafimaadka xoolaha aaggaas, isla markiina waxaa 
arrinta lala socod siinayaa Agaasimaha Waaxda Caafiamaadka Xoolaha. 

 
 
Waxaa soo diyaariyey : 
 

3. Yasin salah Samatar 
4. saciid  Farax Warsame 

Barnaamijka Wacyigelinta Sharciga X. Xoolaha ee Puntland 

Qeybta 5aad 
 
 

GURMADKA DEG-DEGGA AH IYO WAX KA QABADKA CUDURKA XOOLAHA 
(ANIMAL DISEASE EMERGENCY AND REPONSE MANAGEMENT) 

 

HAY’ADAHA IYO WAKAALADAHA 
(INSTITUTIONS AND AGENCIES) 

KOOX WASAARADEEDKA GURMADKA DEG-DEGGA AH EE CUDURRADA 
(MINISTERIAL DISEASE EMERGENCY TASK FORCE) 

 
1) WXXBD siiba Waaxda Caafimaadka Xoolaha waxay u xilsaaran tahay qorshaynta 

iyo hawlaha gurmadka deg-degga ah ee lagu xakamaynayo cudurrada xoolaha. 
2) Wasiirka WXXBD wuxuu magacaabayaa Koox wasaaradeed u xilsaaran hawlaha 

gurmadka deg-degga ah ee cudurrada xoolaha lagana ansixiyo golaha xukuumadda.  
Kooxdaasi waxay ka kooban tahay xubnaha soo socda: 

 

a) Agaasimaha Waaxda Caafiamaadka Xoolaha   oo noqonaya guddoomiyaha 
kooxda / guddiga mas’uulna ka ah olole kasta oo lagu xakamaynayo cudurrada 
xoolaha 

b) Madax-Qaybeedyada xakamaynta cudurrada gurmadka gaarka ah caafimaadka 
guud ee xoolaha iyo kuwa shahaado bixinta  

c) Madax qaybeedyada ee xogwarran iyo warbaahinta cudurrada iyo feejignaanta 
gurmadka deg-degga ah, adeegyada shaybaarka iyo ilaalinta tayada dhakhtiirta 
xoolaha ee  gaarka ah iyo Xirfadlayaasha  caafimadka xoolaha (CBAHW) 
baarista caafimaadka xoolaha iyo shahaada bixinta xoolaha Dhoofaya iyo kuwa 
hilib baarista (Meat Inspection) 

d) Isku duwayayaaasha gobolada ee  caafimaadka xoolaha (Regional Veterinary 
Coordinator) 

e) Guddoomiyaha guddiga Sare ee Daryeelka Caafimaadka Xoolaha (Chairman of 
Veterinary Board) iyo, 

f) Laba sarkaal oo ah dhakhaatiirta Xanaanada xoolaha ee gaarka ah (kuwa aan 
Dowlada u shaqayn) oo ka mid ah ururka dhakhaatiirta xoolaaha ee Puntland 
(PULPA). 

 
GUDDI QARAMEEDKA GURMADKA DEG-DEGGA AH EE CUDURRADA 

(NATIONAL DISEASE EMERGENCIES COMMISSION) 

 
1) DGPL waxaa ka jiri doona Gudi-Qarameedka Gurmadka Deg-degga ah ee 

cudurrada, oo 18-kiisa xubnood ay soo magacaabeen wasaaradaha ama hay’adaha  

khuseeya ayna ansixiyeen golaha xukuumadda / Madaxwaynaha.  Xubnaha guddiga 
gurmadku waxay ka koobnaan doonaan: 

 

a) Ergo metesha xubnaha koox-wasaaradeedka gurmadka deg-degga ah ee 
cudurrada Xoolaha ee WXXBD kuwaas oo noqonaya garabka / dhinaca 
farsamada ee guddi qarameedka 

b) Min hal qof oo ka socda: 
 

i) Xafiiska Madaxtooyada/Golaha Xukuumadda 
ii) Wasaaradda Caafimaadka (Xakamaynta cudurrada dadka iyo xoolahau isu 

gudbiuyaan) 
iii) Wasaaradda Maaliyadda (Isuduwidda-maaliyadeed) (Financial Coordination) 
iv) Wasaaradda Arrimaha Gudaha/Amniga (Abaabulka iyo hawlgelinta 

guddoomiyayaasha gobolada iyo Booliiska) 
v) Wasaaradda Dawladaha Hoose iyo Horumarinta Reer-miyiga (Abaabulka iyo 

Hantigelinta Dawladaha Hoose) 
vi) Wasaaradda Qorshaynta iyo Tirakoobyada (Gudiga Gargaarka Caalamiga) 

hawlaha taakulaynta /saadka. 
 

2) Guddi Qarameedku wuxuu warbixin u gudbinayaa wasaaradda Xannaanada 
Xoolaha, Beeraha iyo Deegaanka oo iyana warbixintaas u sii gudbin doonta Golaha 
Xukuumadda. 

 
DEJINTA BARNAAMIJ KA GURMADKA DEG-DEGGA AH IYO WAX KA QABADKA 

CUDURRADA 
(DEVELOPMENT OF THE DISEASE EMERGENCY AND RESPONSE PROGRAM) 

 
XIL-HAWLEEDKA KOOX-WASAARADEEDKA GURMADKA DEG-DEGGA AH EE 

CUDURRADA. 
(FUNCTIONS OF THE MINISTERIAL DISEASE EMERGENCY TASK FORCE) 

 

Koox-Wasaaradeedka gurmadka deg-degga ah ee cudurradu wuxuu u xilsaaran yahay: 
 

1) Diyaarinta iyo ka baaraan degid caadi ah ee Liiska cudurrada xoolaha ee loo baahan 
yahay in lagu wajaho gurmad deg-deg ah mar allaale marka ay dalka ku dhacaan iyo 
qeexidda habka howsha loo qabanayo iyo qorshayaal hawl-fulineed ee ku wajahan 
cudur kasta oo noocan ah 

 

2) Diyaarinta iyo gacan ku heynta/cusboonaynta liiska hay’adaha iyo wakaaladaha 
haysta kheyraad (Resources) iyo imkaaniyaad looga baahan karo barnaamijka 
gurmadka deg-degga ah ee cudurrada xoolaha 

3) Dejinta heshiisyo fududaynaya ka qayb-gal hawleed dhab ah ee hay’adaha iyo 
wakaaladaha kala duwan (Dawladda, Gaarka, iyo bulshada rayidka ah) 

4) Diyaarinta xeer hoosaadyo ay ku dhaqmaan shirkadaha. Warshadaha wax soo 
saarka, adeegyada iyo meheradaha halis ka dhalan karto sida: kuwa daawada-
tallaalka soo saara (Vaccine Production) amase wax yaabaha Biyolojiga ah, 
warshadaha hilib iyo Warshadaha Caanaha  (Meat and Dairy processing Plants), 
Kawaannada iyo Suuqyada xoolaha iwm. 

5) Gacan ku haynta iyo ururinta xogta ku saabsan duunyada/xoolaha iyo duur jootgaba 
6) Gacan ku haynta iyo kaydinta khariirado  (Maps) xog  tifaftirani ku qoran tahay oo ku 

saabsan (sida xooluhu deegaanka ugu qaybsan yihiin, qaab hayaanka iyo guuritaan 
xilliyeedka xoolaha, meelaha waraabka iyo xarumaha lagu hayo xoolaha (Holding 
Grounds) 

7) Fulinta Qorshayaasha wax qabad (Plans of Action) heer qaran, gobol iyo degmo iyo 
sugitaanka (ensure) isuduwidda/xiriirinta xagal jiif (horizontal) iyo xag joog (vertical) 
ee hawlahaasi. 

XIL-HAWLEEDKA GUDDI-QARAMEEDKA GURMADKA DEG-DEGGA AH EE 
CUDURRADA 

(FUNCTIONS OF THE NATIONAL DISEASE EMERGENCY COMMISSION) 

Guddi-qarameedka gurmadka deg-degga ah ee cudurradu wuxuu u xil saaran yahay ku 
dhaqaaqid tallaabooyin hawl fulineed: 
 

1) Ku dhaqaaqidda tallaabooyin hawl fulineed ee lagu hananayo laguna kasbanayo 
gargaarka caalamiga ah, maalgelin lacageed, qalab, gaadiid, adeegyo iyo khayraad 
kale oo dad, dhaqaale iyo kaabayaasha dhaqaale ee loo baahanyahay si loo fuliyo 
hawsha gurmadka deg-degga ah ee lagu wajahayo cudurrada xoolaha markaay ku 
dhawaaqdo hay’ad-dawladeedka xilkaas lihi (Veterinary Authority) 

2) Inay war geliso kuna boorriso ka qaybgalka hawlaha gurmadka deg-degga ah 
dhammaan hay’adaha taakulaynta saadka iyo kuwa kale ee hawlahaasi 
khuseeyaan. 

 
KAALINTA AGAASIMAHA WAAXDA CAAFIMAADKA XOOLAHA MARKA AY JIRTO 

XAALAD GURMAD DEG-DEG AH EE CUDUR. 
(ROLE OF THE CVO DURING DISEASE EMERGENCY) 

 

Doorka uu ciyaaro Agaasimaha Waaxda Caafimaadka Xoolaha waa sidan: 
 

1) La talinta dawladda ee arrimaha la xiriira qaab dhismeedka, abuur sharciyeedka 
koox wasaaradeedka gurmadka deg-degga ah ee cudurrada iyo guddi qarameedka 
gurmadka deg-degga ah ee cudurrada oo ay dejiyaan nidaam/xeer hoosaadyo, 
awaamir iyo itijaah siyaasadeed iyo u kuurgal (hadba muddo ka dib sii socodkooda 
iyo habboonaantoodaba) 

2) La talinta guddi qarameedka gurmadka deg-degga ah ee cudurrada, xagga 
barnaamijka iyo qorshayaasha hawl-fulineed ee ku wajahan Gurmadka deg-degga 
ah ee cudurrada. 

3) La talinta guddi qarameedka gurmadka deg-degga ah ee cudurrada arrimaha ku 
saabsan lacagaha kharashyada, iyo wax yaabaha kale ee lagu hawlgelayo loona 
baahanyahay si durba wax looga qabto cudurradaasi, dib u soo celinta beddelka 
hantida baaba’day amase horay loo isticmaalay,  

4) Waxaa kale oo uu tala ka bixinayaa ururinta, abaabulka iyo raadinta kaalmada, deeq 
bixiyeyaasha (Donor’s Emergency Aid) 

 

WAAJIBAADKA SHAKHSIYAAD KALE EE CAAFIMAADKA XOOLUHU KHUSEEYO 
MARKA AY DHACDO XAALAD GURMAD DEG-DEGA EE CUDURRADA XOOLAHA. 

(OBLIGATIONS OF OTHER LIVESTOCK STAKEHOLDERS DURING DISEASE EMERGENCIES) 

1) Dhammaan dhakhaatiirta xoolaha, aqoonyahannada kale ee ku hawl leh daryeelka 
caafimaadka xoolaha sida: Mikrobiyoolojiistayaash, Entomoolojisteyaasha, 
kaaliyeyaasha caafimaadka xoolaha, Shaybaareyaasha, baareyaasha hilibka (meat 
inspectors), tallaalayaasha iyo gargaareyaasha caafimaadka xoolaha iyo kuwa 
xoolaha ilaaliya / nafaqeeya iwm, waxay ku khasban yihiin in ay si buuxda uga qayb 
qaataan  hawlgalka kooxda gurmadka deg-degga ah ee cudurrada xoolaha mar 
allaale markii uu ka codsado xafiisdawladeedka caafimaadka xoolaha ee arrintaasi 
Qaabilsan (Wherever requested by a competent Veterinary Authority) 

2) Dhammaan ku howlanayaasha Xoolaha ee Xukuumada (Public) amase gaarka ah 
(Private) siiba kuwa daawada xoolaha dibedda ka keena / qaybiya (importers / 
distributers), ganacsatada xoolaha, kuwa xoolaha daabbula cir/ bad iwm. Waxaa 
loogu yeerayaa ka qayb qaadashada barnaamijka gurmadka deg-degga ah ee 
cudurrada xoolaha; waana inay taakulayn iyo ka qayb gal hawleedka ugu deeqaan 
barnaamijkaasi markii, iyo qaabka uu uga codsado guddi qarameedka gurmadka 
deg-degga ah ee cudurrada xoolaha. (National Disease Emergeny Commission). 

